
Google հարթակում ձևաթուղթ ստեղծելու ռեժիմ մուտք գործելու համար պետք է կատարել 

հետևյալ քայլերը 

․ 1․ Մուտք գործել սեփական Google հաշիվ (account), չունենալու դեպքում ստեղծել 

էլեկտրոնային փոստ (gmail.com)։  

2․ Մտնել drive/disk բաժինը։  

3. Որոշել ձևաթղթի հետ աշխատելու լեզուն․ հայերեն լեզվով աշխատելու համար (եթե լեզուն 

հայերենը չէ) մտնել Drive-ի «Настройки» ներդիրի «Настройки» բաժին և «Язык» բաժնում 

կատարել լեզվի կարգավորում․ ավելացնել կամ ընտրել «հայերեն» և սլաքով ուղարկել վերև՝ 

հիմնական դարձնելու համար։ 

 

 4. Նոր ձևաթուղթ ստեղծելու համար սեղմել Drive պատուհանի վերևի ձախ անկյունում 

տեղադրված գործիքների շարքում «+» ստեղին (հղում 1), որից հետո բացված պատուհանում 

ընտրել «Ավելի շատ» ռեժիմը (բացված պատուհանի վերջին հրամանը՝ հղում 2) ավելի շատ 

տարբերակներ ցուցադրելու հրամանը, ապա նոր բացված հերթական պատուհանում ընտրել 

«Google ձևաթղթեր» ռեժիմը (հղում 3, առաջին հրամանը)։ 1 

 

Նշված 4 քայլերը կատարելուց հետո ավտոմատ բացվում է նոր ձևաթուղթը, որն ունի հետևյալ 

տեսքը. 



 

Ձևաթուղթ ստեղծելու համար առաջարկվում են համապատասխան գործիքներ, որոնք 

ապահովում են ձևաթղթի տարբեր կարգավորումները (Настройки) և թեստերի ստեղծման, 

խմբագրման, պահպանման, հասանելիության և իրականացման գործընթացները: 

3․ Ձևաթղթի կարգավորումները 

 Ձևաթղթի կարգավորումները տալու համար աջ վերևի անկյունում տեղադրված են հետևյալ 

հիմնական ներդիրները (գործիքները)․ 

 

 Ձևաթղթի կարգավորում 1․ Թիվ 1-ով նշված «Անհատականացնել թեման» ներդիրը 

նախատեսված է ձևաթուղթը և նրա էջագլուխը ձևավորելու համար։ Այն սեղմելուց հետո 

բացվում է «Թեմայի ընտրանքներ» /Theme options/պատուհանը։ Թեմայի համար կարող է 

ընտրվել թեմատիկ նկար՝ էջագլխի համար, թեմայի գույնը, ֆոնի գույնը, տառատեսակի ոճը։ 

Որպես էջագլուխ թեմատիկ նկար ընտրելու համար սեղմել «Ընտրել պատկեր» ստեղը և 

բացված «Ընտրեք էջագլուխ» պատուհանում առաջարկվող թեմաներից ընտրել թեման 

(օրինակ, «Աշխատանք և կրթություն»), ապա առաջարկվող թեմատիկ նկարներից ընտրել 

նկարը և սեղմել «Զետեղել» ստեղը։ 

 



 

 

Այս քայլերի ավարտին ձևաթուղթը կունենա հետևյալ տեսքը․ 

 

Ձևաթղթի կարգավորում 2․ Ձևաթղթի կարգավորման գործիքակազմի թիվ 2-ով նշված 

«Նախադիտում» ներդիրը հնարավորություն է տալիս կազմողին դիտել ձևաթուղթը 

աշխատանքային վիճակում, այսինքն այն տեսքով, որով պետք է տեսնեն ուսանողները։ 

Նախադիտումը թույլ կտա փորձարկել ձևաթուղթը, նշել վրիպումները, համոզվել նրա 

ճիշտ գործունեութան մեջ, անհրաժեշտության դեպքում վերանայել կարգավորումները, 

հարցերը, գնահատումները և այլն։  



Ձևաթղթի կարգավորում 3․ Ձևաթղթի կարգավորման գործիքակազմի թիվ 3-ով նշված 

«Կարգավորումներ» ներդիրը (տեսնել վերևի նկարը) նախատեսված է ձևաթղթի 

հիմնական կարգավորումներն իրականացնելու համար։ Այն նպատակահարմար է 

կատարել ձևաթուղթը ստեղծելուց առաջ, որոշ դեպքերում այն կարելի է լրացնել նաև 

ձևաթուղթը ստեղծելուց հետո։  

Այս կարգավորումները հնարավորություն են տալիս ձևաթուղթը ստեղծել կազմողի առջև 

դրված խնդիրներին համապատասխան, ձևաթղթի համար ապահովելով խմբագրման և 

իրականացման անհրաժեշտ պայմաններ։  

Սեղմելով այդ գործիքի վրա բացվում է «Կարգավորումներ» պատուհանը։ Այս էջն ունի 3 

ռեժիմներ՝ «Ընդհանուր», «Ներկայացում» և «Թեստեր»։ 

 

«Կարգավորումներ» պատուհանի «Ներկայացում» բաժնում կարգավորվում է ուսանողի 

մոտ բացվող թեստի էջի տեսքը։  

Ցուցադրել ընթացագոտին» նշիչի ակտիվացումն ապահովում է, որ ուսանողը հետևի 

ձևաթղթի վրայով անցնած իր ճանապարհին․  

 

Ցուցադրել հարցերի հերթականությունը պատահական կարգով» նշիչի ակտիվացումն 

ապահովում է, որ ուսանողներին ձևաթուղթը ցուցադրվի ներառված հարցերի 

պատահական հերթականությամբ (այն դեպքում, երբ հարցերի հերթականությունը 

կարևոր չէ)։ Բոլոր մասնակիցների համար նույն ձևաթուղթն օգտագործելու դեպքում այս 

գործիքի օգտագործումը նվազեցնում է արտագրելու հնարավորությունը։  

Ցուցադրել հղումը՝ մեկ այլ պատասխան ներկայացնելու համար» նշիչը միշտ ակտիվ 

է, եթե ակտիվացված չէ «Ընդհանուր» ռեժիմի «Թույլատրել միայն 1 պատասխան» նշիչը։ 

Այս ռեժմի ակտիվ լինելը ուսանողներին հնարավորություն է տալիս մեկից ավելի անգամ 

լրացնել ձևաթուղթը։ Իհարկե, քննական թեստերի դեպքում ավելի նպատակահարմար է, 

որ այն անջատված լինի։  



Հաստատման հաղորդագրություն» դաշտում կարելի է գրել ձևաթղթի կատարմանը 

վերաբերող կամայական հաղորդագրություն, օրինակ՝ «Դուք մասնակցում էիք թեստային 

քննության», որը ուսանողը տեսնում է ձևաթուղթը լրացնելուց հետո ։  
 

«Կարգավորումներ» պատուհանի «Թեստեր» ռեժիմը թույլ է տալիս ավտոմատ միացնել 

ձևաթղթի որպես թեստ կիրառելու ռեժիմը և տեղադրել թեստերին համապատասխան 

կարգավորումներ 

 
Դրա համար բացված պատուհանում պետք է 

 

ուղղակի «Դարձնել թեստ» սեղմակը տեղափոխել դեպի աջ, որի արդյունքում 

ակտիվանում են թեստի համապատասխան ընտրանքները, որոնք իհարկե կարելի է նաև 

խմբագրել: 

Թեստի ընտրանքները կարգավորում են․  

.ուսանողի կողմից իր ցուցաբերած արդյունքները տեսնելու հնարավորությունը․ 

գնահատականները տեսնել ձևաթուղթն ուղարկելուց անմիջապես հետո, կամ ավելի ուշ, 

որի դեպքում հավաքագրվում են էլ․ հասցեները՝ ավելի ուշ ուղարկելու համար,  

. ուսանողի կողմից պատասխանները տարբերակված տեսնելու տարբերակները․ տեսնել 

սխալ պատասխանները, տեսնել ճիշտ պատասխանները, և ուսանողին տալ 

հնարավորություն պատասխանելու ընթացքում, տեսնել թեստի հնարավոր 

առավելագույն միավորները՝ յուրաքանչյուր հարցի համար առանձին։  

 



Ուշադրություն․ «Կարգավորումներ» ներդիրի երեք ռեժիմներում բոլոր անհրաժեշտ 

կարգավորումները պետք է հաստատել «Պահել» (Save) ստեղի միջոցով։ 

 

4․ Ինչպես ներմուծել հարցերը և ստեղծել տարբերակներ 

Ձևաթուղթը որպես թեստ կիրառելու ռեժիմը միացնելուց հետո բացվում է դատարկ 

աշխատանքային անանուն ձևաթուղթ՝ թեստ կառուցելու անհրաժեշտ գործիքներով։ Այդ 

գործիքների միջոցով կարելի է ստեղծել տարբեր կառուցվածքի հարցեր պարունակող 

թեստեր։  

Ձևաթուղթը ձևավորելու համար առաջին հերթին լրացնել ձևաթղթի վերնագիրը (օրինակ՝ 

Թեստ հայոց պատմությունից) և թեստի հակիրճ նկարագրությունը (օրինակ՝ «Բաժին՝ 

Հայաստանը Տիգրան Մեծի կառավարման օրոք», նկարում նշված է 1-ով), դրա համար 

ուղղակի սեղմել համապատասխան տիրույթի վրա և մուտքագրել տեքստը:  

Ձևաթղթի հետ աշխատանքն ապահովում են աշխատանքային տիրույթի աջ մասում 

մշտապես ակտիվ գործիքները (տես ներքևի նկարում), որոնք հնարավորություն են 

տալիս փոխել ձևաթղթի կառուցվածքը և հարցերի քանակը։ 

 

 

Գործիքների նշանակությունը ներկայացված է նկարում: 

 

 

 



 

 

 

5․ Ինչպես կառուցել հարց 

 
«Ավելացնել հարց» հրամանից հետո բացված տիրույթում կատարել հարցի 

ձևավորում, որի համար նախ պետք է մուտքագրել հարցը և անպայման ընտրել հարցի 

տեսակը՝ սեղմելով այդ տիրույթի սև փոքր սլաքի վրա 

 

 

 Ըստ իրենց կառուցվածքի բարդության հարցերի տեսակները խմբավորված են 

հետևյալ խմբերում․  

1․ ազատ պատասխաններով հարցեր, դրանք երկու տեսակի են՝ կարճ պատասխան և 

պարբերություն։ Այս երկու դեպքում էլ հարցը պարունակում է միայն պատասխանի տող։ 

Կարճ պատասխանի դեպքում ուսանողը հարցին պատասխանում է մի քանի բառով, իսկ 

պարբերության դեպքում՝ մի քանի տողով կամ պարբերությամբ: 

2․մի քանի տարբերակներից ընտրմամբ հարցեր, դրանք երեք տեսակի են։ 

Պատասխանի մի քանի տարբերակի դեպքում ուսանողին առաջարկվում է 



պատասխանների մի քանի տարբերակ, որոնցից նա ընտրելու է միայն մեկը։ 

Նշատուփերի դեպքում նույնպես ուսանողներին առաջարկվում է պատասխանների մի 

քանի տարբերակ, սակայն այս դեպքում ուսանողը կարող է ընտրել մի քանի 

պատասխան։ 

 Ընկնող ցանկի դեպքում ուսանողին ցանկով առաջարկվում է պատասխանների մի քանի 

տարբերակ, որից նա կարող է ընտրել միայն մեկը։ 

4․ ցանցից ընտրմամբ հարցեր, դրանք երեք տեսակի են։ Գծային սանդղակի դեպքում 

ուսանողները կարող են հարցին տալ գնահատական ըստ ներկայացված սանդղակի, որը 

կարող է սկսվել 0-ից կամ 1-ից և վերջանալ 2-ից 10 միջակայքի կամայական ամբողջ 

թվով։ Կազմողը կարող է տալ սանդղակի սկիզբը և վերջը։ Ցանցի (բազմակի ընտրության) 

դեպքում հարցի պատասխանները ներառված են ցանցի մեջ։  

 
 

Նշավանդակների ցանցի դեպքում հարցի պատասխանները նույնպես ներառված 

են ցանցի մեջ, սակայն այս դեպքում լռությամբ տարբերակում ուսանողը ցանցի 

յուրաքանչյուր տողում կարող է ընտրել մեկից ավելի պատասխան։ 

 

Եթե հարցը կարևոր է, և ուսուցիչը ակնկալում է նրա պարտադիր պատասխան կարելի է 

տալ հետևյալ կարգավորումները 

 

 



 

 

 

 

 
 

 

6․ Ինչպես թեստում նշել ճիշտ պատասխանները 

Թեստի ավտոմատ գնահատում իրականացնելու համար յուրաքանչյուր հարցն ունի 

«Պատասխանի բանալի» գործիքը՝ հարցի ներքևի ձախ անկյունում։  

Մուտք գործելով այդ հրահանգով ուսւոցիչը հնարավորություն ունի տեղադրելու հարցի 

ճիշտ պատասխանները, գնահատելու ճիշտ պատասխանը միավորներով: 

 

Կարգավորումները հնարավորություն կտան ուսանողին թեստին պատասխանելուց 

հետո տեսնելու սխալ կամ ճիշտ պատասխանները։ Ճիշտ պատասխանները ընտրելուց 

հետո գործողությունը հաստատվում է «Փակել» հրահանգով։  

 

7․ Ինչպես ուղարկել ձևաթուղթը  

Ձևաթուղթը ստեղծելուց հետո այն ուսանողներին կարելի է ուղարկել էլփոստի կամ 

սոցիալական կայքերի միջոցով, կամ կարելի է ներդնել վեբ էջում: 

Քայլ 1․ Ստուգել ձևաթղթի պարամետրերը,  

Դրա համար մտնել «Ձևաթղթի կարգավորումներ» ներդիրի «Կարգավորումներ» բաժին և 

համոզվել նրա «Ընդհանուր», «Ներկայացում» և «Թեստեր» բաժիններում հաստատված 

պարամետրերի ճշմարտացիության մեջ։  



Քայլ 2․ Ձևաթղթի վերևի աջ անկյունում տեղադրված հիմնական գործիքների շարքում 

սեղմել «Ուղարկել» ստեղը և բացված «Ուղարկել ձևը» պատուհանում ընտրել ուղարկման 

ձևը՝ նամակով, հղումով կամ կայքով, ապա լրացնել յուրաքանչյուր բացված 

պատուհանում ձևաթղթի ուղարկման պայմանները։  

 

 
 

Առաջին դեպքում ուղարկվում է էլ փոստով:2-րդ դեպքում հղման միջոցով: 

 

2-րդ տարբերակով կարելի է պատճենել ձևաթղթի հղումը՝ սեղմելով «Պատճենել» ստեղը 

տարածել ձևաթուղթը սոցիալական ցանցերով՝ ֆեյսբուքով, Twitter-ով (սեղմել նրանց 

տարբերա-նշանների վրա)։ Պատճենելուց առաջ հարմար է կրճատենք ձախ անկյունում 

տեղադրված նշիչով: 

 
 

 



պատճենելուց առաջ, մատչելիության համար այն կարելի է կրճատել՝ ակտիվացնելով 

հղման ներքևում գտվող նշիչը։  

 


